
				આ પાનું પ્રમાણિત થઈ ગયું છે.
૬૨૬


આપ. મ્હારા પ્રજાસત્તાક સ્વરૂપથી તું મોહ પામીશ નહી. એ સ્વરૂપ
તો આ ચંદ્રિકાના પાનને માટે હું ધરું છું અને જ્યારે પરાક્રમ કરવું હોય ત્યારે
તો નેપોલીયનો જેવાઓ જ મને ગરુડનું સ્વરૂપ આપે છે. ત્હારે
ગરુડ જેવાં થવું હોય તો જે કપિલોક સાથે તું સંધાયો છે તેને ખભે
બેસી જા ને તે લઈ જાય ત્યાં જા. રાજા નામના અનેક સામન્તોના ચક્રના
ચક્રવર્ત્તી ગરુડલોકનું સ્વરૂપ ત્હારા કપિલેાક ક્યાં ધારતા નથી જે ગરુડનો
લોભ તું અન્યત્ર કરે છે ? ચન્દ્રિકાનું પાન કરવું પ્રિય હોય તો મ્હારા
જેવું સ્વરૂ૫ કર્યા વિના મ્હારા કરતાં વિશેષ પાન ચંદ્રકાંતની શિલાઓ
કરે છે – તેમાં ત્હારે તો માત્ર ચંદ્રિકાનું સ્થાન જાણવાની આવશ્યકતા
છે, મ્હારું સ્વરૂપ પામવાની કંઈ જરુર નથી.

પોપટ૦– અમે અસ્ત્રહીન લોક એ ચન્દ્રિકાને શું કરવાના હતા ?

ચકોર૦– તું આશ્વાસન પામ. જે લોક અને પ્રાણીયો આજ અસ્ત્ર
ધરે છે તેમનાં અસ્ત્ર જાતે એમના હાથમાંથી ખરી પડશે. એક કાળ
એવો આવશે કે જયારે સર્વ પૃથ્વીમાં એક શાંત ચંદ્રિકા પ્રકાશશે અને
મનુષ્યને હાથે મનુષ્યનું શરીર ક્ષત નહી થાય, ક્ષત્રતા ક્ષત કરવામાં
નથી પણ ક્ષતથી ત્રાણ કરવામાં છે - क्षतात्किल त्रायत  इत्युदग्रः क्षत्रस्य 
शब्दो भुवनाधिरूढः – એ ત્હારા દેશનું વાક્ય સર્વ પૃથ્વીમાં સત્ય થશે
અને કેવળ સત્ય, ન્યાય, અને શાંતિનો યુગ થોડા કાળમાં પ્રવર્તશે – એ
મ્હારું ચંદ્રબિમ્બ – અને એ જ મ્હારી ચન્દ્રિકા ! જો સાંભળ – આ
મ્હારું ઝાલેલું અર્જુનરથનું સૂત્ર બોલવા માંડે છે તે સાંભળઃ

એ સૂત્ર કમ્પવા લાગ્યું ને તેમાંથી શાંત શ્વેત પ્રકાશના અંકુર ફુટવા
લાગ્યા ને તેમાંથી શબ્દોચ્ચાર નીકળવા લાગ્યા.

“In the twentieth century, there will be an extra-
ordinary nation. This nation will be great, but its
greatness will not prevent it from being free . . . . 
In the twentieth century, the country of this nation
will be called Europe, and in after Centuries, as it
still and ever develops, it will be called Mankind.
. . . Throughout historical times, the world has
ever had a city which has been The City. The brain
is a necessity. Nothing can be accomplished without 
the organ whence come both initiative and will.

